Монгол Улсын Их Хурлын 2012 оны хаврын ээлжит чуулганы Хууль зүйн байнгын хорооны 2012 оны 04 дүгээр сарын 25-ны өдөр (Лхагва гариг)-ийн хуралдаан 10 цаг 00 минутад Төрийн ордны “А” танхимд эхлэв.

Байнгын хорооны дарга, Улсын Их Хурлын гишүүн Д.Одбаяр ирц, хэлэлцэх асуудлыг танилцуулж, хуралдааныг  даргалав.

Хуралдаанд ирвэл зохих 19 гишүүнээс 10 гишүүн ирж, 52,6 хувийн ирцтэй байв. 

Чөлөөтэй: Б.Бат-Эрдэнэ, С.Баярцогт, Д.Дэмбэрэл, Д.Лүндээжанцан, Ц.Нямдорж, Ч.Сайханбилэг, С.Эрдэнэ;

Өвчтэй: С.Баяр, Ц.Мөнх-Оргил; 
Нэг. Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 23 дугаар зүйлийн 23.8 дахь хэсэг, Авлигын эсрэг хуулийн 10 дугаар зүйлийн 10.7 дахь хэсэгт тус тус заасны дагуу Хувийн ашиг сонирхлын мэдүүлэг болон хөрөнгө, орлогын мэдүүлгийн маягт, түүнийг бүртгэх, хянах, хадгалах  журам батлах тухай Хууль зүйн байнгын хорооны тогтоолын төсөл, “Хөрөнгө, орлогын мэдүүлгийн маягт, түүнийг бүртгэх, хадгалах журам батлах тухай” Улсын  Их Хурлын 2007 оны 9 дүгээр тогтоолыг хүчингүй болсонд тооцох тухай Улсын  Их Хурлын тогтоолын төсөл (үргэлжлэл)
Хэлэлцэж буй асуудалтай холбогдуулан Авлигатай тэмцэх газрын Хяналт шалгалт, дүн шинжилгээний хэлтсийн дарга Ж.Батсайхан, Татварын ерөнхий газрын Хуулийн хэлтсийн дарга О.Тэнгис, Улсын Их Хурлын Хууль зүйн байнгын хорооны зөвлөх Б.Баасандорж, референт Г.Нямдэлгэр нарын бүрэлдэхүүнтэй ажлын хэсэг байв. 

Тогтоолын төслийн талаар Хууль зүйн байнгын хорооны санал, дүгнэлтийг Улсын Их Хурлын гишүүн, ажлын хэсгийн ахлагч Х.Жекей танилцуулав.

 Улсын Их Хурлын гишүүн З.Энхболд асуусан асуултад Улсын Их Хурлын гишүүн Одбаяр, Авлигатай тэмцэх газрын Хяналт шалгалт, дүн шинжилгээний хэлтсийн дарга Ж.Батсайхан нар хариулж, тайлбар хийв.
            Д.Одбаяр: - 1.“Албан тушаалтны хувийн ашиг сонирхлын мэдүүлэг болон хөрөнгө, орлогын мэдүүлгийн маягт, түүнийг бүртгэх, хянах, хадгалах журам”, “Нийтийн албанд томилогдохоор нэр дэвшсэн этгээдийн хувийн ашиг сонирхлын урьдчилсан мэдүүлэг”, “Ашиг сонирхлын зөрчилгүй гэдгээ илэрхийлэх, зөрчил үүссэн тухай мэдэгдэл”, “Хувийн ашиг сонирхлын мэдүүлэг болон хөрөнгө, орлогын мэдүүлэг гаргах албан тушаалтны жагсаалт”, “Сонгуульд нэр дэвшигчийн хөрөнгө, орлогын мэдүүлэг”-ийн маягт батлах тухай Хууль зүйн байнгын хорооны тогтоолын төслийг батлах нь зүйтэй гэсэн томъёоллоор санал хураах гэж байна. За энэ томъёоллыг дэмжье гэж үзэж байгаа Байнгын хорооны гишүүд гараа өргөнө үү.
Зөвшөөрсөн:           8

Татгалзсан:
   2

Бүгд:
  10

Гишүүдийн олонхийн саналаар дэмжигдлээ.

2. “Хөрөнгө, орлогын мэдүүлгийн маягт, түүнийг бүртгэх, хадгалах журам батлах тухай” Улсын Их Хурлын 2007 оны 9 дүгээр тогтоолыг хүчингүй болсонд тооцох тухай Улсын Их Хурлын тогтоолын төслийг чуулганы нэгдсэн хуралдаанаар хэлэлцүүлэх нь зүйтэй гэсэн томъёолол байна. Энэ томъёоллыг дэмжье гэж байгаа Байнгын хорооны гишүүд гараа өргөнө үү. 

Зөвшөөрсөн:           8

Татгалзсан:
   2

Бүгд:
  10

Гишүүдийн олонхийн саналаар дэмжигдлээ.

Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Х.Жекей танилцуулахаар болов.

Хуралдаан 10 цаг 15 минутад өндөрлөв.
Тэмдэглэлтэй танилцсан:

ХУУЛЬ ЗҮЙН БАЙНГЫН 

ХОРООНЫ ДАРГА



 


Д.ОДБАЯР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







М.НОМИНДУЛАМ

МОНГОЛ УЛСЫН ИХ ХУРЛЫН 2012 ОНЫ ХАВРЫН ЭЭЛЖИТ ЧУУЛГАНЫ ХУУЛЬ ЗҮЙН БАЙНГЫН ХОРООНЫ 04 ДҮГЭЭР САРЫН 25-НЫ ӨДӨР (ЛХАГВА ГАРИГ)-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 00 минутад эхлэв.
Д.Одбаяр: - Хууль зүйн байнгын хорооны ирц бүрдэж байна. Тийм учраас Байнгын хорооны хуралдааныг нээснийг мэдэгдье. За хэлэлцэх асуудлыг танилцуулъя. 

Нэг. Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 23 дугаар зүйлийн 23.8 дахь хэсэг, Авлигын эсрэг хуулийн 10 дугаар зүйлийн 10.7 дахь хэсэгт тус тус заасны дагуу Хувийн ашиг сонирхлын мэдүүлэг болон хөрөнгө, орлогын мэдүүлгийн маягт, түүнийг бүртгэх, хянах, хадгалах  журам батлах тухай Хууль зүйн байнгын хорооны тогтоолын төсөл, “Хөрөнгө, орлогын мэдүүлгийн маягт, түүнийг бүртгэх, хадгалах журам батлах тухай” Улсын  Их Хурлын 2007 оны 9 дүгээр тогтоолыг хүчингүй болсонд тооцох тухай Улсын  Их Хурлын тогтоолын төсөл (үргэлжлэл)
Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 23 дугаар зүйлийн 23.8 дахь хэсэг, Авлигын эсрэг хуулийн 10 дугаар зүйлийн 10.7 дахь хэсэгт тус тус заасны дагуу Хувийн ашиг сонирхлын мэдүүлэг болон хөрөнгө, орлогын мэдүүлгийн маягт, түүнийг бүртгэх, хянах, хадгалах  журам батлах тухай Хууль зүйн байнгын хорооны тогтоолын төслийг боловсруулж Байнгын хороонд танилцуулсан. Энэ тогтоолын төслийг үргэлжлүүлэн хэлэлцэнэ. Энийг үргэлжлүүлэн хэлэлцэх талаар  ямар нэгэн өөр саналтай гишүүд байна уу? байхгүй  байна тийм ээ. Одоо Байнгын хорооны 2012 оны 02 дугаар сарын 16-ны өдрийн 1 дүгээр тогтоолоор байгуулагдсан ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн Жекей генерал танилцуулна. За Жекей гишүүнийг урьж байна.

Х.Жекей:  - За баярлалаа. Бид нар хурал үргэлжилж байна гэж ойлгож байгаа. Улсын Их Хурлын гишүүдээс гарсан саналуудыг бид дахиж ажлын хэсэг дээрээ яриад тэгээд хэд хэдэн боловсронгуй болгох заалтуудыг оруулаад энэ тогтоол дотор байгаа Албан тушаалтны ашиг сонирхлын зөрчилтэй буюу зөрчил үүсэж болзошгүй гэж үзвэл Монгол Улсын Ерөнхийлөгч, Улсын Их Хурал, Засгийн газар, Засгийн газрын гишүүн, Яам, агентлаг, бүх шатны Засаг даргын түвшинд гарах шийдвэрт оролцох, төрийн болон орон нутгийн өмчийн хөрөнгөөр бараа, ажил үйлчилгээ худалдан авах, шалгаруулах, төрийн өмчит болон төрийн өмчийн оролцоотой хуулийн этгээдийн удирдах түвшинд гарах шийдвэр, гэрээ хэлцэлд оролцох тохиолдолд Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 8.1-д заасан мэдэгдэл гаргахаар журамд нэмэлт орууллаа.

За энэ 8.1-д заасан үйл ажиллагааг хэрэгжүүлэхдээ хязгаарлагдмал хариуцлагатай болон нээлттэй хувьцаат компаниас эзэмшиж буй хувьцаа бусад үнэт цаасны хувьд нийт үнэ ногдол ашиг нь тухайн албан тушаалтны нэг жилийн цалингаас дээш бол ашиг сонирхлын зөрчилгүй гэдгээ илэрхийлэх, зөрчил үүссэн тухай мэдэгдлийг гаргах заалтыг мөн  энэ журамд тусгалаа. 

Дээр нь 2012 оны 2 дугаар сарын 15-ны дотор Хөрөнгө, орлогын мэдүүлгээ мэдүүлсэн албан хаагчдын “Албан тушаалтны хувийн ашиг сонирхлын мэдүүлэг болон хөрөнгө, орлогын мэдүүлэг”-ийг 2012 оны 8 дугаар сарын 15-ны дотор шинэчлэн бүртгэх ажлыг зохион байгуулах арга хэмжээ авч ажиллахыг холбогдох байгууллага, эрх бүхий албан тушаалтанд үүрэг болгохоор тогтоолын төсөлд тусгалаа. Албан тушаалтны хувийн ашиг сонирхлын мэдүүлэг болон хөрөнгө, орлогын мэдүүлгийн маягт, түүнийг бүртгэх, хянах, хадгалах журам батлах тухай Хууль зүйн байнгын хорооны тогтоолын төсөл болон “Хөрөнгө орлогын мэдүүлгийн маягт, түүнийг бүртгэх, хянах, хадгалах  журам батлах” тухай  Улсын Их Хурлын 2007 оны 09 дүгээр тогтоолыг хүчингүй болгосонд тооцох тухай Улсын Их Хурлын тогтоолын төслийг мөн та нөхдөд бас тараачихсан байгаа. За ингээд бид урд нь яригдсан гурван зүйл дээр эргэж яриад тэгээд тодорхой саналуудыг оруулж ирж байгаа. Өөрөөр хэлэхийн бол энэ 8.1-ийн журмыг жаахан боловсронгуй болгож оруулж ирж байгаа нэлээн ... хоёрдугаарт тэр 8 дугаар сарын 15-ны дотор шинэчлэн бүртгэх ажлыг зохион байгуулахыг холбогдох байгууллагуудад үүрэг болгохоор орж ирж байгаа. 

Гуравт нь болохоор урд нь Их Хурлын 2007 оны 9 дүгээр тогтоол байгаа. Тэр тогтоолыг хүчингүй болгох тогтоолын төслийг бас оруулж ирж байгаа. Өөрөөр хэлэхийн бол Хөрөнгө орлогын мэдүүлгийн маягт, түүнийг бүртгэх, хянах, хадгалах  журам батлах” тухай  Улсын Их Хурлын 2007 оны 1 дүгээр 31-ний өдрийн 09 дүгээр тогтоолыг хүчингүй болгоод энэ тогтоолыг 2012  оны 05 дугаар сарын 1-ний өдрөөс эхлэн дагаж мөрдөхөөр ийм өөрчлөлтүүдийг оруулахаар санал оруулж байгаа. Анхаарал тавьсанд баярлалаа.
Д.Одбаяр: - За ажлын хэсгийн ахлагч Жекей гишүүнд баярлалаа. Танилцуулгаас асуух асуулттай гишүүд байгаа  юу? энэ нөгөө Улсын Их Хурлын тогтоол гарч өмнөх тогтоолоо хүчингүй болгоно шүү дээ. Тэрийгээ бид нар ямар журмаар ажлын хэсэг яаж Их Хурал руу оруулах билээ шууд Их Хурал руу оруулчих уу? Байнгын хороо шууд оруулна тийм ээ. Тэрийгээ хэзээ оруулах юм батлагдангуут нь оруулчихна тийм ээ. За за саналтай гишүүд байна уу? ажлын хэсэг өчигдөр хуралдсан тийм ээ. Хугацааны хувьд 8 сарын 15 яг голоор нь зөв байна гэж үзсэн. Нээлттэй компанийн сонирхлын зөрчилтэй байх хувьцаа эзэмшилтийн хувийг 5 хувиар гэж тогтоосон байж байгаа. За энэ хэлэлцэж байгаа асуудалтай холбогдуулан ажлын хэсэг оролцож байна. Авлигатай тэмцэх газрын Хяналт шалгалт, дүн шинжилгээний хэлтсийн дарга Ж.Батсайхан, Татварын ерөнхий газрын Хуулийн хэлтсийн дарга О.Тэнгис нар оролцож байна. Асуулт, саналтай гишүүд байхгүй бол санал хураалт явуулна. За Энхболд гишүүн.

З.Энхболд: - Энэ  ажил нь ихэсч байгаатай холбоотой орон тоо нэмэх асуудал нь хааччихсан юм? Одоо эд нар чинь хуучнаасаа илүү ажил хийх нь байна шүү дээ. Дахиад олон функц нэмэгдэж байна шүү дээ нөгөө шинэ хуулиар 5 сарын 1-нээс тэгээд нэг орон тоо нэмэх юм барьчихаад яваад байсан тэр хааччихсан юм. Тэр асуудал нь орохгүй байгаа юм уу? 
Д.Одбаяр: - Орон тоо нэмэх санал бол ирсэн байгаа тийм ээ Байнгын хороон дээр ирсэн байгаа. Мэргэжлийн байгууллага энэ талаараа Их Хурал, Засгийн газартай бас ярилцлага хийж байгаа юм байна лээ. Яг энэтэй холбогдсон орон тоо тэрэн дотор байгаа юу Ж.Батсайхан? тэр бол нөгөө өөр ажил.
Ж.Батсайхан: - Энэ асуудал маань тусдаа тавигдсан.

З.Энхболд: - Тэр асуудлаа яагаад Байнгын хороогоороо хэлэлцэхгүй хойш нь тавиад байгаа юм.


Д.Одбаяр: 1.Тийм хэлэлцэнэ. За санал хураах уу? тэгвэл “Албан тушаалтны хувийн ашиг сонирхлын мэдүүлэг болон хөрөнгө, орлогын мэдүүлгийг бүртгэх, хянах, хадгалах журам”, “Албан тушаалтны хувийн ашиг сонирхол, хөрөнгө, орлогын мэдүүлэг”, “Нийтийн албанд томилогдохоор нэр дэвшсэн этгээдийн хувийн ашиг сонирхлын урьдчилсан мэдүүлэг”, “Ашиг сонирхлын зөрчилгүй гэдгээ илэрхийлэх, зөрчил үүссэн тухай мэдэгдэл”, “Хувийн ашиг сонирхлын мэдүүлэг болон хөрөнгө, орлогын мэдүүлэг гаргах албан тушаалтны жагсаалт”, “Сонгуульд нэр дэвшигчийн хөрөнгө, орлогын мэдүүлгийн маягт” батлах тухай Хууль зүйн байнгын хорооны тогтоолын төслийг батлах нь зүйтэй гэсэн томъёоллоор санал хураах гэж байна. За энэ томъёоллыг дэмжье гэж үзэж байгаа Байнгын хорооны гишүүд гараа өргөнө үү. 10-8

2. За баярлалаа. Дээрх тогтоол батлагдсантай холбогдуулж “Хөрөнгө, орлогын мэдүүлгийн маягт, түүнийг бүртгэх, хадгалах журам батлах тухай” Улсын Их Хурлын 2007 оны 9 дүгээр тогтоолыг хүчингүй болсонд тооцох тухай Улсын Их Хурлын тогтоолын төслийг чуулганы нэгдсэн хуралдаанаар хэлэлцүүлэх нь зүйтэй гэсэн томъёолол байна. Энэ томъёоллыг дэмжье гэж байгаа Байнгын хорооны гишүүд гараа өргөнө үү. 10-8

3. За баярлалаа. Бид нар чинь тогтоолын төслөө сая Их Хурлын тогтоолын төслөө баталж байна тийм ээ. Тэнд чинь танилцуулгаа яаж өгөх билээ хүн томилох ёстой юу? Санал, дүгнэлтийг Улсын Их Хурлын өмнө батлагдсан тогтоолыг хүчингүй болгох тухай тогтоолын төслийг Улсын Их Хурлын чуулганы нэгдсэн хуралдаанд ажлын хэсгийн ахлагч Х.Жекей гишүүн танилцуулъя. За Хууль зүйн байнгын хороо хэлэлцэх асуудлаа хэлэлцэж дууслаа. Хүрэлцэн ирсэн гишүүдэд баярлалаа. 

Хуралдаан 10 цаг 15 минутад өндөрлөв.

Соронзон хальснаас буулгасан:
ХУРАЛДААНЫ ТЭМДЭГЛЭЛ

ХӨТЛӨГЧ

